
GOUVÈNÈ HOCHUL ANONSE 10 MILYON DOLA POU AVANSE PWOJÈ LITORAL 
KOTYE PAK SANTENÈ RALPH C. WILSON, JR. LA  

  
Fon Lwa sou Obligasyon Anviwònmantal la sipòte ajanda konplè Gouvènè 

Hochul la pou dlo pwòp ak rezistans  
  

Foto evènman an disponib isit la  
  
  

Gouvènè Kathy Hochul te anonse jodi a 10 milyon dola pou sipòte Pwojè Litoral Kotye 
Pak Santenè Ralph C. Wilson, Jr. la nan vil Buffalo. Finansman ki soti nan Lwa sou 
Obligasyon pou Dlo Pwòp, Lè Pwòp ak Travay Ekolojik 4.2 milya dola a fè pati yon 
inisyativ 65 milyon dola pou amelyore rezistans rivaj Lak Erie a lè yo ranplase yon miray 
lanmè ki gen 100 an epi natiralize rivaj la sou pwopriyete pak la.  
  
"Amelyorasyon Pak Ralph Wilson lan se egzakteman kalite pwojè votè Nouyòk yo te 
anvizaje lè yo te sipòte an mas Lwa sou Obligasyon Anviwònmantal ki te vo 4.2 milya 
dola an 2022", Gouvènè Hochul te deklare. "Pwojè restorasyon pak sa a amelyore 
opòtinite rekreyasyon aksesib yo a kèk pa sèlman de sant vil Buffalo pandan l ap fè 
pwomosyon pou yon avni ki pi dirab ak rezistan pou rivaj Lak Erie a. Lè nou ranfòse epi 
natiralize litoral iben an, n ap ede pwoteje zòn espesyal sa a kont gwo kantite dlo, 
diminye inondasyon ki soti nan evènman metewolojik ekstrèm ki koze pa chanjman 
klimatik epi amelyore abita enpòtan pou pwason ak bèt sovaj bò litoral yo."  
  
Gouvènè Hochul dabò te anonse transfòmasyon pwopriyete Pak Santenè Ralph C. 
Wilson, Jr. la an 2022. Kote bòdmè a nan ekstremite lès Lak Erie nan konfluans li ak 
Rivyè Niagara a bay yon aksè dezirab a lak la, men li tou sijè a van, glas ak vag ki 
souvan danjere. Kò Enjenyè Lame Ameriken an te fè pa evalyasyon kondisyon dig la 
nan mwa jen 2011 epi te montre yon deteryorasyon siyifikatif ki te mande reparasyon 
pou echèk estriktirèl yo sou pati litoral sa a.  
  
An 2018, Ralph C. Wilson, Jr. Foundation (Fondasyon Ralph C. Wilson, Jr) te angaje 50 
milyon dola pou sipòte Vil Buffalo ak kominote ki antoure a pou transfòme ansyen Pak 
LaSalle la an yon destinasyon klas mondyal. Fondasyon Wilson lan te bay plis 
finansman pou lanse inisyativ Imagine LaSalle la, yon efò plizyè ane, oryante sou 
kominote a, pou eksplore epi devlope yon vizyon kominotè pou pak la pandan l ap sibi 

yon transfòmasyon 110 milyon dola. Non pak la onore eritaj defen pwopriyetè Buffalo 
Bills yo, veteran ameriken, antreprenè ak filantwòp, Ralph C. Wilson, Jr.  
  
Vil Buffalo, Enstiti Rejyonal Inivèsite Buffalo (University at Buffalo Regional Institute), ak 
gwoup angajman kominotè Imagine LaSalle te fè aktivite sansibilizasyon epi kreye yon 
plan redevlopman pou Pak Ralph Wilson lan ki gen ladan ranplasman yon pati nan 
miray lanmè degrade a ak yon rivaj adousi ki rezistan ki pral disipe enèji vag danjere yo, 
diminye risk inondasyon, epi kreye aksè ak litoral rekreyatif.  
  
Eta Nouyòk ap kontribye 10 milyon dola nan finansman ki soti nan Lwa sou Obligasyon 
Anviwònmantal la, ke Depatman Konsèvasyon Anviwònmantal (Department of 
Environmental Conservation, DEC) administre pou sipòte Faz II redevlopman rivaj la, ki 
gen ladan Blueway la, nan Pak Ralph Wilson pou reyabilite yon segman nan rivaj Lak 
Erie a, ranplase miray lanmè ki ap deteryore a ak yon rivaj ki pi rezistan, ki baze sou 
yon revètman gradyèl ki diminye inondasyon enfrastrikti Vil la, bay aksè ak bòdmè a 
pou anbakasyon ki gen pwoteksyon sou tèt li, epi kontribye nan pi gwo efò Inisyativ 
Restorasyon Gran Lak Ajans Pwoteksyon Anviwònman Etazini an. Nouvo rivaj rezistan 
sa a gen ladan l yon pant natirèl blende ki pral retabli abita tout pandan y ap pwoteje 
yon jwayo kominotè ki renove. Pak la se yon destinasyon klas mondyal ki sèvi katye yo, 
rezidan ki soti nan lwès Nouyòk ak lòt kote ankò. Pak la gen yon nouvo pon pyeton 
siyati ki travèse I-90 la epi ki konekte vwazen yo ak yon destinasyon rejyonal. Pak la 
bati sou ekipman ki deja egziste ki gen anpil valè tankou pisin, zòn patojwa, pak pou 
monte paten, ak pak pou chen, epi li ajoute nouvo resous kominotè ki renove, tankou: 
yon jaden jwèt aktif ak imajinatif, teren foutbòl, teren bezbòl ak sòftbòl, teren tenis, zòn 
lakou rekreyasyon ak ekipman pèsonalize, abri pou piknik ak estang konsesyon, ak 
plizyè kilomèt chemen pyeton ak chemen bisiklèt.  

   
Komisè Depatman Konsèvasyon Anviwònman Eta Nouyòk (New York State 
Department of Environmental Conservation, DEC) la, Amanda Lefton, te deklare, 
"Pandan chanjman klimatik ak move tan ekstrèm kontinye ap afekte litoral nou yo, Lwa 
sou Obligasyon Anviwònmantal Dlo Pwòp, Lè Pwòp ak Travay Vèt ki vo 4.2 milya dola 
a se youn nan zouti ki pi enpòtan nou genyen pou sipòte pwojè tankou restorasyon 
litoral nan Pak Ralph Wilson lan nan Buffalo. Envestisman sa a ap ede Eta Nouyòk 
pwoteje kominote yo kont move tan ekstrèm, pwoteje resous natirèl ak dlo potab, epi 
asire moun yo gen kote pou yo eksplore lanati ak aktivite lwazi piblik. Anba lidèchip 
soutni Gouvènè Hochul ak envestisman jenerasyonèl li yo, Eta Nouyòk angaje l pou l 
bati yon avni ki pi an sante, ki pi dirab, e ki pi rezistan pou chak Nouyòk è."  
  

Direktè Egzekitif Jeneral ak Komisè Empire State Development lan, Hope Knight, 
te deklare, "Empire State Development kontan sipòte pwojè Pak Santenè Ralph C. 
Wilson la atravè Buffalo Niagara Waterkeeper la lè yo finanse lansman aktivite pagay 
pou bay aksè an sekirite ak dlo a. Eksitasyon pou pwojè sa a ap ogmante pandan n ap 
travay pou kreye yon litoral pwospè ki atire vizitè, ranfòse touris, epi jenere aktivite 
ekonomik."  

  



Prezidan ak Direktè Egzekitif Jeneral Kòporasyon Etablisman Anviwònmantal 
(Environmental Facilities Corporation, EFC) la, Maureen A. Coleman, te deklare, 
"Nou bat bravo pou dènye envestisman sa a nan pwojè rivaj Pak Santenè Ralph C. 
Wilson, Jr. la, ki bati sou sipò prèske 2.5 milyon dola EFC te bay anvan an atravè 
Pwogram Sibvansyon Inovasyon Ekolojik nou an. Pwojè transfòmasyon sa a se yon 
modèl sou kijan finansman Lwa sou Obligasyon Anviwònmantal la ka ranfòse rezistans 
rivaj yo, amelyore kalite dlo a, epi rekonekte kominote yo ak litoral natirèl yo. Nou fyè de 
patenarya kontinyèl la sou pwojè tankou sa a ki pote benefis dirab pou Buffalo ak rejyon 
an."  
  
Anplis Kò Enjenyè Lame Ameriken an, Ralph C. Wilson, Jr. Foundation, Buffalo Niagara 
Waterkeeper, ak Empire State Development ap sipòte faz aktyèl restorasyon rivaj la. 
Lòt patnè ki te kontribye nan faz anvan pwojè a gen ladan yo Komisyon Gran Lak 
(Great Lakes Commission), Administrasyon Nasyonal Oseyanik ak Atmosferik (National 
Oceanic and Atmospheric Administration), Kòporasyon Etablisman Anviwònmantal 
(Environmental Facilities Corporation, RFC) Eta Nouyòk la, Dòtwa Eta Nouyòk 
(Dormitory of the State of New York) la, Vil Buffalo a, Fondasyon Nasyonal Lapèch ak 
Bvt Sovaj (National Fish and Wildlife Foundation), ak Konsèvasyon Tè nan Rejyon 
Lwès Nouyòk (Western New York Land Conservancy).  
  

Senatè Eta Ryan, te deklare "Lè Nouyòkè yo te vote pou adopte Lwa sou Obligasyon 
Anviwònmantal an, nou te fè yon gwo pa annavan pou ankouraje rezistans klima, 
pwoteje kominote yo atravè eta a kont enpak chanjman klimatik yo, epi envesti nan 
lavni pak ak espas vèt atravè Nouyòk. Pwojè sa a se yon chwa natirèl pou finansman 
Lwa sou Obligasyon an pou restorasyon litoral la. Finansman sa a pral ede pwoteje pak 
la ak estasyon ponpaj la pou plizyè deseni k ap vini yo, sa ki esansyèl pou avni Vil 
Buffalo. Mwen remèsye Gouvènè Hochul ak DEC la paske yo te rekonèt bezwen kritik 
sa a."  
  
Lidè Majorite nan Asanble a Crystal Peoples-Stokes te deklare, "Mwen felisite 
Gouvènè Hochul ak DEC pou envestisman 10 milyon dola yo nan restorasyon rivaj 
Rivyè Niagara a ak ranplasman miray lanmè a. Envestisman sa a pral pwoteje epi 
konplete redevlopman kontinyèl Pak Santenè Ralph C. Wilson la, abita akwatik litoral la, 
ak aksè ak dlo rekreyatif. Jenerasyon rezidan Buffalo ap vini yo pral apresye tou de 
envestisman yo."  
  
Manm Asanble, Jonathan Rivera, te deklare, "Envestisman ak angajman sa a nan 
Pwojè Litoral Kotye Pak Santenè Ralph C. Wilson Jr. la pral asire ke espas kominotè 
presye sa a pral alafwa rezistan sou plan anviwònmantal epi aksesib pou jenerasyon k 
ap vini yo. Pwojè sa a ranfòse litoral nou an, restore abita natirèl yo, epi amelyore yon 
destinasyon piblik tout moun renmen ki konekte katye Buffalo yo ak bòdmè li yo epi 
youn ak lòt. Sa a se yon viktwa pou dirabilite, lwazi, ak fyète rejyonal, epi mwen fyè pou 
m kontinye bati sou angajman Eta Nouyòk anvè pi gwo resous natirèl rejyon nou an."  
  
Majistra Vil Buffalo, Christopher P. Scanlon, te deklare, "Pak Ralph Wilson lan 
reprezante yon envestisman transfòmatè ki fèt yon fwa nan yon jenerasyon nan lavni 



bòdmè Buffalo a ak nan kalite lavi rezidan nou yo. Envestisman 10 milyon dola sa a 
atravè Lwa sou Obligasyon Anviwònmantal la ede nou bati yon avni ki pi dirab grasa 
pwoteksyon enfrastrikti enpòtan yo, amelyorasyon ekosistèm natirèl yo, epi ranfòsman 
rezistans alontèm rivaj Lak Erie nou an — tout pandan n ap onore vizyon kominote a 
pou yon pak ki enklizif, aksesib, epi konekte ak katye ki ozalantou yo. Mwen vle 
remèsye Gouvènè Hochul, Depatman Konsèvasyon Anviwònmantal Eta Nouyòk la, ak 
Ralph C. Wilson, Jr. Foundation pou patenarya yo ak angajman yo pataje pou fè Buffalo 
yon vil ki pi vèt, ki pi solid, e ki pi konekte."  
  
Prezidan ak Direktè Egzekitif Jeneral Ralph C. Wilson, Jr Foundation lan, David 
Egner, te deklare, "Pandan tout pwosesis angajman kominotè Imagine LaSalle la, 
plizyè milye rezidan te pataje espwa ak enkyetid yo pou lavni pak la. Pandan 
Fondasyon an ap mete tèt ansanm ak Vil Buffalo, Eta Nouyòk ak plizyè douzèn patnè 
piblik ak prive pou envesti nan transfòmasyon enkwayab Pak Ralph Wilson lan nan kad 
vizyon kominote a, li enpòtan pou nou adrese tou bezwen sekirite ak rezistans yo sou 
rivaj la pou moun ka jwi pak la jodi a, demen ak pou lontan alavni."  
  
Direktris Egzekitif Konsèvasyon Pak Ralph Wilson, Katie Campos, te deklare, 
"Finansman sa a ranfòse youn nan enfrastrikti ki pi enpòtan nan vil nou an—epi li 
debloke pwochen faz yon envestisman ki fèt yon fwa nan yon jenerasyon nan Pak 
Ralph Wilson lan. Gras ak lidèchip Gouvènè Hochul ak sipò Lwa sou Obligasyon 
Anviwònmantal (Environmental Bond Act), n ap reyalize vizyon solid kominote a pou 
yon pak litoral ki nan klas mondyal, rezistan, epi akeyan. Litoral sa a pa sèlman pwoteje 
pak la ak sistèm dlo potab nou an—li rann tout transfòmasyon an posib."  
  
Direktè Egzekitif Buffalo Niagara Waterkeeper a, Jill Jedlicka, te deklare, "Buffalo 
Niagara Waterkeeper te gide efò nan rejyon an pandan plizyè deseni pou kreye rivaj 
vivan ak yon anviwònman ki pi an sante, epi nou pa t ka pi kontan ak rezilta yo ak 
pwogrè tout patnè k ap travay sou pwojè sa a nan Pak Ralph Wilson lan te fè. Vizyon 
an te toujou pou kreye yon litoral ki pi rezistan fas a chanjman klimatik, pou sipòte 
enpak san rete molis Lak Erie a, epi pou retabli abita pou pwason ak bèt sovaj ki ka 
devlope isit la ankò. Atravè kolaborasyon ak kreyativite, vizyon sa a ap vin yon reyalite. 
Mèsi a Konsèvasyon Pak Ralph Wilson, Ralph C. Wilson, Jr. Foundation, ak patnè eta 
ak federal yo tankou Administrasyon Nasyonal Oseyanik ak Atmosferik ak Depatman 
Konsèvasyon Eta Nouyòk, pou kolaborasyon yo nan transfòmasyon rivaj Gran Lak sa a 
ak espas kominotè ki gen anpil valè."  

  

Nan dat 8 novanm 2022, Nouyòkè yo te apwouve ak yon gwo majorite pwopozisyon 
bilten vòt Lwa sou Obligasyon Anviwònmantal la pou mete 4.2 milya dola disponib pou 
pwojè anviwònman ak kominotè yo. Lwa sou Obligasyon Anviwònmantal la sipòte 
pwojè nouvo ak elaji atravè eta a pou pwoteje sous dlo potab, diminye polisyon, epi 
pwoteje kominote yo ak resous natirèl yo kont chanjman klimatik. Ajans eta yo, 
gouvènman lokal yo, ak patnè yo ka jwenn aksè ak finansman istorik sa a pou pwoteje 
kalite dlo a, ede kominote yo adapte yo ak chanjman klimatik, amelyore rezistans yo, 
epi kreye djòb vèt.  

  



Envestisman sa a se dènye etap nan envestisman Lwa sou Oblogasyon yo pou 
amelyore rezistans rivaj yo, ankouraje devlopman ekonomik, revitalize katye yo, epi 
ranfòse opòtinite lwazi yo. Nan mwa avril, Gouvènè a te anonse 60 milyon dola nan 
finansman nan kad Lwa sou Obligasyon Anviwònmantal (Environmental Bond Act) pou 
pwochen faz Sibvansyon pou Rezistans Vèt (Green Resilience Grants) pou sipòte 
pwojè jesyon dlo lapli ak enfrastrikti rezistan nan kominote ki gen tandans sibi 
inondasyon yo atravè Eta Nouyòk. Dènye dat limit pou aplikasyon pou pwogram sa a se 
15 out 2025. Pou aprann plis sou resous ki disponib pou pwojè rezistan ke Lwa sou 
Obligasyon an sipòte, vizite environmentalbondact.ny.gov. 
Angajman Nouyòk pou Kalite Dlo 
Eta Nouyòk kontinye ogmante envestisman nasyonal li yo nan enfrastrikti dlo. Avèk yon 
lòt 500 milyon dola yo atribye pou enfrastrikti dlo pwòp nan Bidjè Eta yo adpote pou ane 
2025-2026 la ke Gouvènè Hochul te anonse a, Nouyòk ap envesti yon montan rekò 6 
milya dola nan enfrastrikti idwolik depi 2017. Bidjè a tou kenbe yon gwo angajman pou 
konsèvasyon anviwònman an avèk yon Fon Pwoteksyon Anviwònman (Environmental 
Protection Fund, EPF) 425 milyon dola. Finansman sa a ranfòse yon pakèt pwogram 
vital, tankou akizisyon tè pou prezèvasyon abita ak espas ouvè, inisyativ pou rediksyon 
ak adaptasyon a chanjman klimatik, ansanm ak pwojè amelyorasyon kalite dlo.  

